Алгебра пәні бойынша 9 сынып оқушысының өзіндік жұмысының жоспары
ІҮ тоқсан
Сабақтың нөмірі: 99
Сабақтың тақырыбы: Ықтималдықтың статистикалық анықтамасы
Мақсаты: Бұл сабақта оқушы ықтималдықтың статистикалық анықтамасының мәнін түсініп,тәжірибелер саны өте үлкен болған жағдай үшін ықтималдықты анықтауда ережені қолдануды үйренеді

Қысқаша конспекті
Метеорологиялық  құбылыстар тұрақты жиілікті ие. Алматы қаласында 1 жыл бойғы ашық күндердің санына бақылау жасау  келесідегідей нәтиже берді.
	Жыл 
	1920
	1921
	1922
	1923
	1924

	Ашық күндер саны
	203
	215
	243
	194
	210

	«ашық күндер» оқиғасының салыстырмалы жиілігі
	0,555
	0,589
	0,666
	0,522
	0,574


«Ашық күндер» оқиғасының салыстырмалы жиілігі 0,583 санының айналасында құбылатындығы көрінеді
Қарастырылған тәжірибелер нәтижесі статистикалық тұрақты оқиғаның нәтижесі бойынша есептелген салыстырмалы жиілік  нәтижесінің белгілі бір саннан айырмашылығы аз болатындығы туралы қорытынды жасауға мүмкіндік береді.
Анықтама. Оқиғаның салыстырмалы жиілігі тәжірибе саны артқан сайын бір санның маңында өзгеріп тұрса, онда ол санды статистикалық ықтималдық деп атаймыз. 
Статистикалық ықтималдықты саны өте үлкен тәжірибелерден табады. Тәжірибелер мен бақылаулар жүргізу арқылы салыстырмалы жиілікті ықтималдықтың жуық мәні ретінде қабылданады. Статистикалық тұрақты тәжірибелердің өте үлкен санында бұл жуықтау мүмкіндіктерді анықтау үшін жеткілікті
Оқулық беттеріне, Интернет -ресурстарға сілтеме (видио үзінді) Тапсырма.
9-сынып,Алгебра,Алматы «Атамұра» 2013,162-164б
Тапсырмалар

№1.Сапаны тексеру мақсатында 200 деталь зерттеліп, оның 5-еуі ақаулы екендігі анықталды. Кездейсоқ таңдалған детальдың а)жарамды; б)жарамсыз болуының ықтималдығын қалай есептеуге болады?
1000 детальдық партияда орта есеппен қанша ақаулы деталь бар болады?
№2. Қандай да бір елді мекенде кездейсоқ таңдалған жанұяда телевизор болуының ықтималдығы 0,998. 
а) Осы елді мекеннің 500 жанұясында орта есеппен қанша телевизор болады?
б) Егер 1497 телевизор саналған болса, шамамен қанша жанұяға сұрақ қойылған?
№3. Егер нысанаға тию ықтималдығы 0,7-ге, ал тигізе алмау саны 12-ге тең болса, нысанаға қанша рет оқ атылған?
№4. Бір  күнде үлкендерге арналған аяқ киімдердің жұбының сатылуының салыстырмаылы жиілігі 0,6-ға тең. Осы күні балалардың 24 жұп аяқ киімі сатылды. Осы күні неше пар аяқ киім сатылған?
№5. Ойын сүйегін 100 лақтыру тәжірибесін орындаңыз, нәтижелерін тіркеп отырыңыз. Нәтиже түскен ұпай саны. 
	Тәжірибе №
	1
	2
	3
	4
	5
	...

	Ұпай саны
	
	
	
	
	
	


Әрбір ұпайдың түсуінің салыстырмалы ықтималдығын есептеңіз. Есептеулер әрбір тәжірибе ықтималдығы -ге тең болуы керек деген тұжырымды растай ма?

№6.Қандай да бір тәжірибеде А оқиғасының пайда болуының ықтималдығы 0,72-ге тең. Сондай жағдайда жасалған 100 тәжірибеде оқиға 72 рет пайда болады деп тұжырым жасауға бола ма?


Кері байланыс: орындаған тапсырманы оқушы электронды пошта немесе WhatsApp мобильді қосымша арқылы жібереді.
Әзірлеуші: Сеитова К.А., №39 лицейдің математика пәнінің мұғалімі.
Алматы қаласы Білім басқармасының Қалалық білім берудегі жаңа технологиялардың ғылыми- әдістемелік орталығының қолдауымен ұсынылып

